
   REPUBLIKA  E  SHQIPËRISË

MINISTRIA E PUNËVE PUBLIKE, TRANSPORTIT DHE TELEKOMUNIKACIONIT

AUTORITETI  PORTUAL  DURRËS

DREJTORIA  EKZEKUTIVE  

            Nr. _______ Prot                                                         Durrës, më ___.___.2009
Lënda:          Mbi lejet e reja të hyrjes në Portin e Durrësit    
Drejtuar:          Z. 




   
                               Administrator i kompanisë    
I nderuar Z. 




Në zbatim të detyrimeve ligjore kombëtare dhe ndërkombëtare për sigurinë në anije dhe porte, Autoriteti Portual Durrës, ka realizuar së fundmi projektin mbi krijimin e një sistemi elektronik të monitorimit të territorit dhe të kontrollit të hyrjeve dhe daljeve.

Nëpërmjet këtij sistemi, çdo hyrje apo dalje nga porti i Durrësit do të regjistrohet dhe do të monitorohet.
 Në zbatim të këtij projekti lejet aktuale që zotërojnë punonjësit e kompanisë Tuaj do të zëvendësohen me karta elektronike të cilat do të prodhohen dhe do të shpërndahen prej Autoritetit Portual Durrës. 

Për të bërë të mundur realizimin e këtij proçesi kërkohet nga ana Juaj të konfirmohen personat dhe mjetet që duhet të pajisen me lejet përkatëse të hyrjeve dhe daljeve nga porti. Pas konfirmimit Tuaj zyra e lejeve do të përgatisë kartat elektronike të cilat do të vihen në dispozicionin Tuaj sipas një procedure të përcaktuar. 

Sistemi elektronik kufizon hyrjen e personave të ndryshëm në zona të ndryshme të portit duke prezantuar në këtë mënyrë nivele të ndryshme të kontrollit.

Për këtë arsye bashkëpunimi me Ju për të përcaktuar qartë dhe saktë punonjësit e  kompanisë tuaj dhe zonat e portit në të cilat ato operojnë, është i domosdoshëm dhe shumë i rëndësishëm. Vetëm në këtë mënyrë do të mund të eleminoheshim pengesat që mund të lindin në të ardhmen në ushtrimin e veprimtarisë së përditshme. 

 Gjithashtu duam të vëmë në kujtesën Tuaj se personat ose mjetet e pajisura më parë me leje hyrje, të cilët nuk konfirmohen prej Jush, nuk do të pajisen me kartën e re.

Autoriteti Portual Durrës, Ju fton të mirëinformoheni në lidhje me proçedurat e mëtejshme të lejeve të portit pasi ky proçes është në interes të përbashkët.

Bashkëngjitur, për kujtesë,  gjeni të dhënat e gjithë personave që janë pajisur me leje të hyrjes në port, për vitin 2009, sipas kërkesës Tuaj.

Për sa më sipër, konfirmoni të dhënat brenda datës 30. 10. 2009. 
Konfirmimi duhet të bëhet detyrimisht zyrtarisht dhe duhet dërguar në protokollin e Autoritetit Portual përgjigjen sipas tabelës bashkëngjitur kësaj shkrese.
Plotësimi i tabelës duhet bërë detyrimisht me kompjuter ose makinë shkrimi.
Nëse të dhënat nuk konfirmohen brenda datës së sipërcituar, Autoriteti Portual Durrës nuk mban asnjë përgjegjësi për vonesat që mund të lindin në rinovimin e lejeve ose dhe në pengesat që mund të vijnë si rezultat i mosrinovimit të lejeve.

Në përfundim Ju kujtojmë se personat e papajisur me parë me leje porti duhet të aplikojnë sipas proçedurave të përcaktuara dhe të njoftuara më parë.

Në përfundim ju bëjmë me dije se:

Autoriteti Portual Durrës, do të verifikojë pranë Sigurimeve Shoqërore listën e punonjësve të paraqitur prej jush si dhe do të informojë institucionet përkatëse në rast të verifikimit të diferencave.

Duke shpresuar në një bashkëpunim serioz, përfitojmë nga rasti të shprehim mirënjohje dhe konsideratë për kompaninë që përfaqësoni si dhe për bashkëpunimin e deritanishëm.

 Me respekt.

                                                                ________________________
                                                                Ing. Eduard NDREU
                                                                          Drejtor  i  Përgjithshëm 

